Тэматычная экскурсія

“Вырабы гуты “Нёман” у 1920-1930-ыя гады”

             Адзін з самых цікавых перыядаў гісторыі нашага горада 1920 - 30 гады.  Менавіта ў гэты час наш горад стаў сусветнавядомы, загучала слава пра гуту «Нёман» далёка за межамі нашай краіны.

          Юліус Столле пачынае работы па аднаўленню гуты “Нёман” ў Бярозавым гаі. З 1923 года яго кампаньёнамі сталі сыны Браніслаў, камерцыйны дырэктар, і Фэлікс, тэхнічны дырэктар. Фірма атрымала назву “Столле і сыны”. Фэлікс Столле, як тэхнічны дырэктар, займаўся непасрэдна вытворчасцю. Браніслаў Столле, як камерцыйны дырэктар, займаўся пошукам рынкаў збыту, бываў у шматлікіх паездках, прывозіў неабходную інфармацыю і прапановы.  Работамі па рэканструкцыі кіраваў таленавіты інжынер Герман Шалль, сын сястры Юліуса Столле Іаанны, якi набыў вядомасць, як спецыялicт з багатым вопытам будаўнiцтва шкловарачных печаў. 
Хімікам быў сын старэйшай дочкі Юліуса Юліі -  Леапольд Лейтнекер.  Рэкламай займалася дачка Фэлікса  – Прыма. Аўтар пераважнай большасцi мадэляў, малюнкаў да Каталогу 1939 года быў Мiхал Цiткоў, якi як i Герман Шалль, належаў да сям’i заснавальнiкаў i кiраўнiкоў прадпрыемства. 
На працягу першых гадоў пасля сканчэння польска-савецкай вайны вытворчасць шкла зноў прыйшла да эканамiчнай раўнавагi. Завод атрымаў вялікі заказ на ізалятары ад Міністэрства пошт і тэлеграфаў і Польскіх жалезных дарог (каля 1 млн. штук у год), што ў сваю чаргу выратавала прадпрыемства ад банкруцтва.  Перад Вамі экспанаты школьнага музея – ізалятары, заказ на якія выратаваў фірму “Столле і сыны”          

 У 1939 годзе капітал шкляной гуты Ю.Столле – “Нёман” – акцыянернага таварыства размяркоўваўся наступным чынам: Юзэфе Столле – 401, Браніславу Столле належала 207 акцый, Яніне Столле – 192, Фэліксу Столле – 271, Станіславе Столле – 195, Прыме Швыкоўскай – 24, Здзіславу Звяжынскаму – 36, Эміліі Звяжынскай – 237, Зоф’і Гожэланскай – 132, Юліі Лейтнекер – 45, Ядзвізе Лейтнекер – 12 – усяго разам 1800 акцый .  Аб'ём вырабленай заводам прадукцыі склаў 1 600 000 злотых.

Фірма была піянерам экспарту шкла ў Турцыю, Швейцарыю, Галандыю, французскія калоніі і астравы Акеаніі. Выконвала значныя пастаўкі шкла ў Англію, Канаду, ЗША, на Блізкі Усход, Паўночную і нават Паўднёвую Афрыку, Аўстралію, Новую Зеландыю. Сапернічала з буйнейшымі сусветнымі шклянымі фірмамі за рынкі збыту. Фірма адчыняе гандлёвыя прадстаўніцтвы ў Варшаве і іншых гарадах Польшчы. Дробны экспарт даходзіў да Венесуэлы, Эквадора, Бразіліі.

Сыравіну, соду, вапну прывозілі з Чэхіі, фарбы – з Германіі, пясок выкарыстоўвалі мясцовы.
У нёманскім шкле адлюстроўваліся новыя плыні мастацтва Заходняй Еўропы (кантсруктывізм, мадэрн, кубізм і інш) і адначасова захоўваліся традыцыі шкларобства к. XIX – п. XX ст.ст. 

У 1939 годзе быў выдадзены Каталог фірмы “Столле і сыны”, які налічваў 1828 вырабаў, дарэчы, малюнкі вырабаў зрабілі Міхай Ціткоў і Браніслаў Столле. Паспяховае прадпрыемства прымала спецыяльныя iндывiдуальныя заказы, напрыклад,  «сталовы сервiз»  - заказ для рэзiдэнцыii  прэзiдэнта Iгнацыя Масцiцкага. У 1935 годзе майстар – гутнік Мечыслаў Мяткоўскі выканаў заказ на выраб шкляной урны для сэрца польскага маршалка Юзэфа Пілсудскага. 
У 1939 годзе Якаў Грос выдаў у Кракаве яшчэ адзін  Каталог эксклюзіўных вырабаў гуты “Нёман”, копіі якіх сёння перад Вамі. 

· Найбольш цікавымі вырабамі гуты з’яўляюцца настольная лямпа, выкананая траўленнем “Галле” з выявай Варшаўскага замка для прэзідэнта Ігнацыя Масціцкага (на жаль, не захавалася ).
· І незвычайная машынка для кавы “Гроя” пад нумарам 1523 (Найлепшы і найхутчэйшы спосаб прыгатавання кавы. Можна прымяняць у прыватных дамах, клубах,  кавярнях, рэстаранах. Пры выкарыстанні машынкі “Гроя” кава мае прыемны водар, добры смак, не астаўляе асадку).
· Каталог 1939 года прадстаўляе серыю туалетных прыбораў, выкананых у ружовых, фіялетава-сініх, ліловых колерах, адзін з якіх захаваўся у нашым школьным музеі. Туалетны прыбор № 1579 уключае распыліцель з мантажам, флакон для парфумы, пудраніцу, карытка для мыла і грэбняў. 
· Захаваўся таксама флакон для парфумы №1321 з гравіроўкай ружы.

·  Здзіўляюць сваёй разнастайнасцю форм, малюнкаў і колераў вазы № 1822, 988, 999, 1056 выкананыя ў сініх і ліловых колерах.

· Перад Вамі крушон для кампоту №1675, выкананы ў розных колерах, камплект захаваўся у мастацкім музеі ш/з “Нёман”, школьны музей утрымлівае асобныя кубкі.

· Найбольш захавалася прыбораў сталовага посуду: прыбор для лікёру №666, №924, сальнічкі, маслёнка, посуд для цукру, посуд для ікры, хлебніца № 1295 , графіны для напояў і чаркі №437- 454, № 163 

· Цікавымі з’яўляюцца экспанаты пад №1138 – папяльніца(на пачатковым этапе работы) і чарніліца №1133 

· Унікальны па сваім мастацкім якасцям - Радзівілаўскі кубак, выраб Урэцкай мануфактуры XVIII ст. (копія, майстар Мязітаў, ш/з “Нёман”) 
Мы прадэманстравалі толькі частку экспанатаў школьнага музея. Астатняе можна знайсці ў прапанаваных Каталогах.

Такім чынам, на працягу дваццаці год завод “Нёман” пераўтварыўся з адстаючага ў завод, які займаў вядучыя пазіцыі ў польскай шкляной вытворчасці. 

